
1. ᐊᑐᐊᒐᖅ 
 

ᓇᐃᓴᖅᑕᐅᖃᑦᑕᕆᐊᓖᑦ ᒪᓕᒡᓗᑎᒃ ᐊᑐᓕᖁᔭᐅᓯᒪᔪᓂ ᒐᕙᒪᒃᑯᓐᓄᑦ ᐊᐅᓚᑕᐅᔪᓄᑦ ᑮᓇᐅᔭᓕᕆᔨᓂᑦ 
(PSAB) ᑲᓇᑕᒥ ᐸᐃᑉᐹᖅᑖᖅᓯᒪᔪᓂ ᑮᓇᐅᔭᓕᕆᔨᒻᒪᕆᖕᓂᒃ (CICA). 

 
 

2. ᑐᑭᒧᐊᕈᑎ 
 

ᐱᓕᕆᕝᕕᖕᒥᐅᑦ ᑲᒪᒋᔭᖃᕐᓂᐊᖅᑐᑦ ᑲᔪᓯᑎᑦᑎᕙᓪᓕᐊᓂᕐᒥᒃ ᑮᓇᐅᔭᓕᕆᔪᓂ ᑎᑎᖅᑲᓂᑦ 
ᐊᐅᓚᑕᐅᓂᖏᓐᓂᒡᓗ ᒪᓕᒃᑲᓗᐊᕐᓂᖏᓐᓄᑦ ᓇᐃᓴᖅᑕᐅᓯᒪᔪᑦ ᑕᒻᒪᖅᑕᖅᓯᒪᙱᑦᑐᓂ 
ᐊᔾᔨᖃᕋᓗᐊᕐᒪᖔᖏᓐᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᓇᐃᓴᖅᑕᐅᓯᒪᔪᓪᓗ ᓴᐳᑎᔭᐅᓯᒪᒐᓗᐊᕐᒪᖔᑦ 
ᐊᑐᖅᑕᐅᕐᓗᖕᓂᕐᒥᑦ, ᐊᓯᐅᔨᕙᓪᓕᐊᓂᕐᒥᒃ ᑎᒡᓕᒃᑕᐅᕙᓪᓕᐊᓂᕐᒥᒡᓗ. 

 
 

3. ᒪᓕᒋᐊᓖᑦ 
 

3.1. ᓇᐃᓴᖅᑕᐅᔪᑦ ᖃᓄᐃᑦᑑᓂᖏᑦ  

3.1.1. ᑮᓇᐅᔭᓕᕆᓂᕐᒧᑦ ᐱᖁᑎ(ᑏᑦ) – ᐱᖁᑎ(ᑏᑦ) ᐱᔭᐅᓯᒪᔪᑦ ᓂᐅᕐᕈᑎᒃᓴᒃᑲᓐᓃᑦ, 
ᓂᐅᕕᐊᒃᓴᐅᔪᓐᓇᕐᓗᑎᒃ, ᓂᐅᕕᐊᒃᓴᐅᔪᓐᓇᕐᓂᖏᑦ ᐊᑐᐃᓐᓇᐅᔪᑦ, ᐸᕐᓇᐅᑎᖃᖅᑐᑦ 
ᓂᐅᕐᕈᑎᖃᕐᓂᕐᒧᑦ ᓂᐅᕐᕈᑕᐅᔪᓐᓇᕋᓱᒋᔭᐅᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᑭᖑᓪᓕᕐᒥ. 

3.1.2. ᑮᓇᐅᔭᐅᙱᑦᑐᑦ ᐱᖁᑎᑦ − ᓇᐃᓴᖅᑕᐅᓯᒪᔪᑦ ᓄᖑᑕᐅᕙᓪᓕᐊᕙᒃᑐᑦ ᐊᑐᖅᑕᐅᔪᓪᓘᓐᓃᑦ 
ᐅᕝᕙᓘᓐᓃᑦ ᐊᑐᖅᑕᐅᕙᓪᓕᐊᕙᒃᑐᑦ ᒐᕙᒪᒃᑯᓐᓂ ᐊᐅᓚᑕᐅᑎᓪᓗᒋᑦ.  

3.2. ᐊᐅᓚᑕᐅᔪᑦ ᓇᐃᓴᖅᑕᐅᔪᓄᑦ ᐱᖁᑎᓄᑦ  

3.2.1. ᐱᓕᕆᕝᕕᖕᒥᐅᑦ ᐱᓕᕆᕝᕕᖃᓪᓗᐊᖅᑐᑦ ᐊᐅᓚᑕᐅᔪᓂ ᓇᐃᓴᖅᑕᐅᓯᒪᔪᓄᑦ 
ᐱᓕᕆᕝᕕᖏᓐᓂᒃ ᐱᓕᕆᔪᓐᓇᖁᓪᓗᒋᑦ ᐅᑯᓂᖓ ᑎᑭᑕᐅᓇᓱᐊᖅᑐᓂ: 

• ᒥᒃᖠᒋᐊᕐᓗᒋᑦ ᑮᓇᐅᔭᓕᐅᕈᑕᒃᑲᓂᕋᓱᒃᑐᑦ ᐱᖁᑏᑦ ᓇᐃᓴᖅᑕᐅᓯᒪᔪᑦ ᑲᔪᓯᑎᑦᑎᓗᑎᒡᓗ 
ᐊᒥᒐᙱᑦᑐᓂ ᐱᖁᑎᓂᒃ ᓇᐃᓴᖅᑕᐅᓯᒪᔪᓂ ᐊᐅᓚᑦᑎᔾᔪᑕᐅᔪᓂ ᐃᑲᔪᖅᓱᐃᓂᕐᒧᑦ; 

• ᒥᒃᖠᒋᐊᕐᓗᒋᑦ ᐊᑐᕈᓐᓃᖅᐸᓪᓕᐊᔪᑦ ᓱᕋᒃᓯᒪᔪᑦ, ᐱᑕᖃᕈᓐᓃᖅᑐᑦ, ᓱᕈᖅᓯᒪᔪᓂ, 
ᑎᒡᓕᒃᑕᐅᔪᑦ ᐊᑐᕐᓂᕐᓗᒃᑕᐅᔪᓘᓐᓃᑦ; 

• ᐊᐅᓚᑕᐅᑦᑎᐊᕐᓗᑎᒃ ᐊᑲᐅᓛᒃᑯᑦ ᐊᒻᒪ ᐊᑑᑎᖃᑦᑎᐊᓛᒃᑯᑦ ᓇᐃᓴᖅᑕᐅᓯᒪᔪᑦ ᐱᖁᑏᑦ 
ᐱᔾᔪᑎᖏᓐᓂᒃ, ᐊᑭᓖᓚᐅᕐᓂᕐᒧᑦ ᓇᓗᓇᐃᒃᑯᑕᖏᓐᓂᒃ ᑐᖅᑯᖅᑕᐅᓯᒪᓂᖏᓐᓂᒡᓗ; 

• ᐊᑭᑐᓗᐊᙱᑦᑐᓂ ᓂᐅᕕᖅᐸᓪᓕᐊᓂᐅᔪᑦ ᒪᓕᒃᑕᐅᒐᓗᐊᕐᒪᖔᑦ; 
• ᐊᑐᐃᓐᓇᐅᑎᑦᑎᓗᑎᒃ ᐱᑦᑎᐊᖅᓯᒪᔪᓂ ᑭᖑᕙᙱᑦᑐᓂᒡᓗ 

ᖃᕋᓴᐅᔭᒃᑰᖓᔪᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᐱᔾᔪᑎᖏᓐᓂᑦ 
ᐊᐅᓚᑦᑎᓂᕐᒥᒡᓗ ᖃᓄᐃᓐᓂᐊᕋᓱᒋᔭᐅᔪᓂ ᓇᐃᓴᖅᓯᒪᔪᑦ ᓇᖕᒥᓂᖁᑎᒋᔭᑦ 
ᐱᖁᑎᖏᓐᓄᑦ ᐊᑐᖅᑕᐅᔭᕆᐊᖃᕐᓂᖏᓐᓂᒃ. 

 
3.3. ᐱᒻᒪᕆᐅᒍᓱᖕᓂᖅ ᐱᖁᑎᓂᒃ ᓇᐃᓴᐃᓂᕐᒥᒃ 

3.3.1. ᐱᖁᑏᑦ ᓇᐃᓴᖅᑕᐅᓂᖏᑦ ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ 
ᐊᑭᒃᖠᒋᐊᖅᑎᑦᑎᓂᒃᑯᑦ ᐅᕝᕙᓘᓐᓃᑦ ᑲᑎᓗᒃᑖᖅᖢᒋᑦ ᑕᐃᒪᓐᓇᓪᓚᑦᑖᖅ 
ᐊᑭᖏᓐᓄᑦ. 

ᑲᑎᓗᒃᑖᖅᖢᒋᑦ ᑕᐃᒪᓐᓇᓪᓚᑦᑖᖅ ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ 
ᐊᑭᒋᔭᐅᑎᑕᐅᔪᑦ ᐱᓕᕆᕝᕕᐅᔪᒥ ᐊᑭᑭᓐᓂᖅᓴᐅᓪᓗᑎᒃ ᒥᒃᓴᐅᓯᖅᑕᐅᓯᒪᔪᓂ 
ᐱᐊᓂᒃᓯᒪᓕᖅᑎᓪᓗᒋᑦ ᒥᒃᓴᐅᓯᖅᑕᐅᓯᒪᔪᓪᓗ ᐊᑭᒋᔭᕆᐊᖃᖅᑕᖏᑦ 
ᓂᐅᕐᕈᑎᒋᓂᐊᕐᓗᒋᑦ. 

3.3.2. ᐱᖁᑏᑦ ᓇᐃᓴᖅᑕᐅᓯᒪᓂᖏᑦᑕ ᐊᑭᖏᑦ ᒪᓕᒋᐊᓖᑦ ᓂᐅᕕᕈᑕᐅᔪᓂ, ᐊᑭᖏᑦ 
ᐊᓯᔾᔨᖅᐸᓪᓕᐊᔪᑦ ᐊᓯᖏᓪᓗ ᐊᑭᓕᖅᓱᕆᐊᓖᑦ ᐱᖁᑎᓄᑦ ᓇᐃᓴᖅᑕᐅᓯᒪᔪᑦ 
ᐃᓂᒋᔭᖏᓐᓄᑦ ᖃᓄᐃᓕᖓᓂᖏᓐᓄᓪᓗ.   

3.3.3. ᐊᑭᖏᑦ ᐱᖁᑏᑦ ᓇᐃᓴᖅᑕᐅᓯᒪᔪᑦ ᒪᓕᒃᑐᑦ ᓂᐅᕕᕈᑕᐅᔪᑦ ᐊᑭᖏᓐᓂᒃ, 
ᓅᑕᐅᔾᔪᑎᖏᓐᓄᓪᓗ ᐊᓯᖏᓐᓄᓪᓗ ᑖᒃᓰᔭᕈᑎᓄᑦ (ᑭᖑᓂᖓᒍᑦ 
ᐊᑭᓕᖅᑕᐅᔪᓐᓇᖅᑐᑎᒍᑦ ᑎᒥᐅᔪᒥ ᑖᓰᔭᖅᑎᓕᕆᔨᓂᒃ), ᓄᒃᑕᖅᑎᑦᑎᓂᕐᒧᑦ, 
ᐊᐅᓚᑕᐅᓂᖏᓐᓄᑦ ᐊᓯᖏᓐᓄᓪᓗ ᐊᑭᓕᕆᐊᓕᖕᓄᑦ ᑐᕌᖓᔪᑦ 
ᐱᔾᔪᑎᖃᕈᓐᓇᖅᑐᑦ ᐱᓯᒪᓕᕐᓂᕐᒥᒃ ᐱᐊᓂᒃᓯᒪᔪᓂ ᐱᖁᑎᓂᒃ, ᐱᖁᑎᓄᑦ 
ᐱᔨᑦᑎᕋᐅᑎᓄᓪᓗ. ᐱᓕᕆᕝᕕᖕᓂ ᐊᑭᒃᖠᒋᐊᖅᑕᐅᔪᑦ, ᐅᑎᕐᕕᐅᔾᔪᑏᑦ 
ᐊᓯᖏᓪᓗ ᐊᔾᔨᒐᓛᖏᑦ ᐲᔭᐃᕝᕕᐅᕙᒃᑐᑦ ᓇᓗᓇᐃᖅᓯᔾᔪᑕᐅᓪᓗᑎᒃ 
ᐊᑭᒋᔭᖏᓐᓂᒃ ᓂᐅᕕᕈᑕᐅᔪᑦ. 

3.3.4. ᖁᔭᓈᖅᑕᐅᔪᑦ ᐲᔭᖅᑕᐅᔪᓪᓗ ᐱᖁᑏᑦ ᓇᐃᓴᖅᑕᐅᓯᒪᔪᑦ ᒪᓕᒋᐊᓖᑦ 
ᐊᑐᐊᒐᖅ 9918−ᒥᑦ (ᐱᔪᓐᓇᐅᑎᐅᔪᖅ ᐊᑐᐊᒐᕐᓄᑦ) ᑎᓕᓯᔾᔪᑕᐅᔪᕐᓗ 704-
4 (ᑮᓇᐅᔭᓕᕆᓂᖅ ᐱᖁᑎᓄᑦ ᓇᐃᓴᖅᑕᐅᓯᒪᔪᓄᑦ – ᐲᔭᖅᑕᐅᔪᑦ 
ᖁᔭᓈᖅᑕᐅᔪᓪᓘᓐᓃᑦ). 

 
3.4. ᐊᐅᓚᑦᑎᓂᖅ ᐱᖁᑎᓂᒃ ᓇᐃᓴᐃᓂᕐᒥᒃ 

3.4.1. ᐱᓕᕆᕝᕖᑦ ᑲᒪᒋᔭᖃᕐᓂᐊᖅᑐᖅ ᐅᑯᐊ ᒪᓕᒃᑕᐅᒐᓗᐊᕐᒪᖔᑦ: 
• ᐊᑐᕆᐊᖃᖅᑕᖏᑦ ᐱᖁᑏᑦ ᓇᐃᓴᖅᑕᐅᓯᒪᔪᑦ ᑲᒪᒋᔭᐅᔪᑦ. 
• ᐱᖁᑏᑦ ᓇᐃᓴᖅᑕᐅᓯᒪᔪᑦ ᑎᑎᖅᑲᖁᑎᖏᑦ ᐱᔭᐅᓯᒪᔪᑦ 

ᐅᓂᒃᑳᓕᐅᕆᐊᖃᕐᓂᕐᒧᑦ ᐱᓕᕆᕝᕕᐅᓪᓗ ᐃᓗᐊᓂ 
ᐊᐅᓚᑦᑎᔾᔪᑕᐅᔭᕆᐊᓕᖕᓄᑦ. 

• ᓈᒻᒪᒃᑐᓂ ᐊᐅᓚᑦᑎᓂᖅ ᐊᒻᒪ ᓴᐳᔾᔨᔩᑦ ᐊᑦᑕᕐᓇᖅᑐᒦᑦᑕᐃᓕᒪᑎᑦᑎᔩᑦ 
ᐱᓕᕆᐊᕆᔭᐅᓗᑎᒃ ᐱᖁᑎᓂᒃ ᐊᓯᐅᔨᑦᑕᐃᓕᓂᕐᒧᑦ ᐱᖁᑎᓂᑦ ᓇᐃᓴᖅᑕᐅᓯᒪᔪᓂ 
ᑎᒡᓕᒃᑕᐅᔪᓂ, ᓱᕋᒃᑕᐅᔪᓂ ᓄᑕᐅᙱᓗᐊᓕᕐᓂᖏᓐᓄᓪᓘᓐᓃᑦ. 

• ᖃᖓᙳᕌᖓᑦ ᐊᔾᔨᒌᖕᓂᖏᓐᓂᒃ ᐊᔾᔨᒌᙱᓐᓂᖏᓐᓂᒡᓗ ᐊᑐᕈᓐᓇᕐᓂᖏᑦᑕ ᐅᓄᕐᓂᖏᑦ 
ᐱᖁᑏᑦ ᓇᐃᓴᖅᑕᐅᓯᒪᔪᑦ ᑎᑎᖅᑲᖁᑎᖏᑦ ᖃᐅᔨᔭᐅᓵᓕᖁᓪᓗᒋᑦ ᐱᖁᑏᑦ 
ᐊᔾᔨᒌᙱᓐᓂᖏᑦ ᓈᒻᒪᙱᑦᑐᓪᓘᓐᓃᑦ ᐋᖅᑭᒃᓱᖅᑕᐅᑲᐅᑎᒋᔭᕆᐊᖃᕐᓂᖏᓐᓄᑦ. 

 
3.4.2. ᐱᓕᕆᕝᕖᑦ ᓇᓗᓇᐃᖅᓯᓯᒪᔭᕆᐊᓖᑦ ᐊᑐᕆᐊᖃᖅᑕᖏᑦ ᐱᖁᑏᑦ ᓇᐃᓴᖅᑕᐅᓯᒪᔪᑦ 

ᐃᓱᒪᒋᓗᒋᑦ ᐅᑯᐊ: 

• ᑲᑎᖦᖢᒋᑦ ᓇᐃᓴᖅᑕᐅᔪᑦ ᑮᓇᐅᔭᓕᐅᕋᓱᖕᓂᕐᒧᑦ ᑎᑭᓴᐃᓂᕐᒥᒃ ᖃᔅᓯᐅᓂᖏᓐᓂᒃ; 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᒪᒃᐱᖅᑐᒐᕆᔭᐅᔪᖅ 

ᑎᓕᓯᔾᔪᑕᐅᔫᑉ ᓈᓴᐅᑖ. 

• ᑲᑎᖦᖢᒋᑦ ᐱᖁᑏᑦ ᓇᐃᓴᖅᑕᐅᓯᒪᔪᑦ ᐊᑐᖅᑕᐅᓂᖏᑦᑕ ᐊᑭᖏᑦ ᐊᓯᔾᔨᖅᑕᐅᓂᖏᓪᓘᓐᓃᑦ, 
ᐊᔾᔨᒌᙱᓐᓂᖏᑦ ᐃᒻᒪᕐᓂᓴᐃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ, ᓇᓗᓇᐃᖅᓯᓂᕐᒧᑦ 
ᖃᓄᐃᓕᕙᓪᓕᐊᓂᕆᔭᐅᔪᓂ ᐊᔾᔨᒌᙱᓐᓂᖏᓪᓗ ᐱᖁᑏᑦ ᓇᐃᓴᖅᑕᐅᓯᒪᔪᑦ 
ᐊᓯᔾᔨᖅᐸᓪᓕᐊᓂᖏᑦ ᐊᓯᖏᓐᓄᑦ ᐊᔾᔨᒌᙱᑦᑐᓂ ᐊᐅᓚᓂᐅᔪᓂ ᓇᓗᓇᐃᖅᓯᓂᕐᒧᑦ 
ᐱᖁᑏᑦ ᓇᐃᓴᖅᑕᐅᓯᒪᒃᑲᓐᓂᕆᐊᖃᕐᒪᖔᑦ; 

• ᐱᖁᑏᑦ ᓇᐃᓴᖅᑕᐅᔭᕆᐊᖃᕌᖓᑦ ᑐᐊᕕᕐᓇᖅᑐᓄᑦ ᐊᑐᖅᑕᐅᔭᕆᐊᓕᖕᓄᑦ ᐅᕝᕙᓘᓐᓃᑦ 
ᐊᑐᖅᑕᐅᓂᖏᑦ ᓇᓗᓇᕈᑎᒃ, ᐱᓕᕆᕝᕖᑦ ᐱᓯᒪᔪᓐᓇᖅᑐᑦ ᐊᑦᑕᕐᓇᙱᑦᑐᓂ ᓂᐅᕐᕈᑎᒃᓴᓂ 
ᐱᖁᑎᓂᑦ ᓇᐃᓴᖅᑕᐅᓯᒪᔪᓂ;   

• ᐊᑭᖏᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ 
ᐱᔭᐅᓯᒪᔪᑦ ᐱᖁᑎᓂᑦ ᓇᐃᓴᖅᑕᐅᓯᒪᔪᓂ; 

• ᓱᓇᒃᑯᑖᒃᑯᕕᐅᑉ ᐊᑭᖏᑦ, ᐱᖃᓯᐅᑎᓗᒋᑦ ᓯᕐᓗᐊᕐᒧᑦ ᐊᑭᖏᑦ; 
• ᐱᖁᑏᑦ ᓇᐃᓴᖅᑕᐅᓯᒪᔪᑦ ᒥᒃᖠᕙᓪᓕᐊᓂᖏᑦᑕ ᐊᑭᖏᑦ, ᐃᓚᒋᓪᓗᒋᑦ ᓱᕈᖅᑐᑦ 

ᐊᑭᖏᑦ ᐊᑐᖅᑐᒃᓴᑦ ᐊᒻᒪ ᐊᓯᐅᔨᕙᓪᓕᐊᓃᑦ ᐱᑕᖃᕈᓐᓃᖅᐸᓪᓕᐊᔪᓄᑦ;  
• ᐊᓯᔾᔨᖅᑕᐅᕙᓪᓕᐊᔭᕆᐊᖃᕐᓂᖏᑦ ᓂᐅᕐᕈᑎᒃᓴᑦ ᐅᒥᐊᕐᔪᐊᖃᕐᓂᕐᒧᑦ; 
• ᐋᖅᑭᒃᓯᒪᔪᑦ ᐊᑭᓕᕆᐊᓖᑦ ᐊᒃᑐᐊᓂᖃᖅᑐᑦ ᑎᑭᓴᖅᑕᐅᔭᕆᐊᓕᖕᓂᒃ ᐱᖁᑏᑦ 

ᓇᐃᓴᖅᑕᐅᓂᐊᖅᑎᓪᓗᒋᑦ; ᐊᒻᒪ  

• ᐊᓯᖏᑦ ᑐᕌᖓᖃᓯᐅᑎᔪᑦ ᐊᑭᖏᑦ. 

3.4.3. ᐱᓕᕆᕝᕕᖕᒥᐅᑦ ᐊᑐᓕᖅᑎᑦᑎᓪᓗᐊᖅᑐᑦ ᓴᐳᔾᔨᔨᓂᒃ ᐊᑦᑕᕐᓇᖅᑐᒦᑦᑕᐃᓕᒪᑎᑦᑎᔨᓂᒃ 
ᓴᐳᒻᒥᒃᖠᕆᐊᖃᕐᓂᕐᒧᑦ ᐱᖁᑎᓂᒃ ᓇᐃᓴᖅᑕᐅᓯᒪᔪᓂᒃ ᑎᒡᓕᒃᑕᐅᔪᓂ, ᓱᕋᒃᑕᐅᔪᓂ, 
ᐊᑐᕐᓂᕐᓗᒃᑕᐅᔪᓂ ᓱᕈᖅᑐᓂᒡᓗ. ᐊᑐᖅᑕᐅᔪᑦ ᓂᕈᐊᖅᑕᐅᓯᒪᔪᑦ 
ᑮᓇᐅᔭᖁᑎᖃᕐᕕᖓᓐᓃᓪᓗᐊᖅᑐᑦ ᖃᓄᐃᑦᑑᓂᖓᓄᑦ, ᖃᔅᓯᐅᓂᖏᓐᓄᑦ ᐊᑭᖏᓐᓄᓪᓗ 
ᐱᖁᑏᑦ ᓇᐃᓴᖅᑕᐅᓯᒪᔪᑦ ᐊᑭᖏᓪᓗ ᐊᑐᖅᑕᐅᓂᐊᕐᓂᖏᓐᓄᑦ. 

3.4.4. ᐊᑐᖅᑕᐅᔾᔪᓯᖏᑦ ᐊᐅᓚᑦᑎᓂᕐᒧᑦ ᐱᖁᑎᓂᒃ ᓇᐃᓴᖅᑕᐅᓯᒪᔪᓂᑦ ᐊᕐᕌᒍᓕᒫᖅᓯᐅᑎᓂᒡᓗ 
ᓂᐅᕐᕈᑎᒃᓴᓂ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᓇᓂᔭᐅᕙᒃᐳᑦ ᐊᕐᕌᒎᑉ ᓄᙳᐊᓂ 
ᐊᑐᖅᑕᐅᔭᕆᐊᓕᖕᓂᒃ ᑐᓂᔭᐅᔪᓂ ᑮᓇᐅᔭᓕᕆᔨᒻᒪᕆᖕᒥ. 

3.5. ᐱᖁᑏᑦ ᓇᐃᓴᖅᑕᐅᓯᒪᔪᑦ ᑎᑎᖅᑲᖁᑎᖏᑦ 

3.5.1. ᐱᓕᕆᕝᕕᖕᒥᐅᑦ ᐊᒻᒪ ᐅᑎᖅᑕᖅᑐᑦ ᑮᓇᐅᔭᑦ ᑎᑎᖃᓂᒃ ᑐᖅᑯᖅᑕᐅᓯᒪᔪᓂ 
ᐱᓯᒪᒃᖠᑦᑎᐊᕆᐊᓖᑦ ᐸᐸᑐᑦᑎᐊᖅᓯᒪᓂᕐᒥᒃ ᐱᖁᑎᓂᒃ ᓇᐃᓴᖅᑕᐅᓯᒪᔪᓂ. ᐱᖁᑏᑦ ᐱᖁᑎᓂ 
ᓇᐃᓴᖅᑕᐅᓯᒪᔪᑦ ᑭᓯᐊᓂ ᐃᓚᒋᔭᐅᙱᑦᑐᑦ ᐊᑭᖏᑦ ᐊᑲᐅᔪᓐᓃᖅᓯᒪᔪᑦ 
ᐱᓕᕆᔪᓐᓇᐅᑎᓕᐅᕆᐊᒃᓴᖏᓐᓂᒃ ᐱᓕᕆᐊᕆᔭᐅᔭᕆᐊᓕᖕᓂᒃ, ᐊᐅᓚᑕᐅᔭᕆᐊᓖᑦ 
ᐊᒥᒐᙱᑦᑐᓂᒡᓗ ᑎᑎᖅᑲᖁᑎᖃᕐᓗᑎᒃ ᐅᓂᒃᑳᓕᐅᕐᓂᕐᓂᒃ ᐱᐊᓂᒃᓯᓯᒪᓂᕐᒧᑦ 
ᐱᓗᐊᕈᓐᓃᖅᑎᑦᑎᓂᕐᒥᒡᓗ ᑮᓇᐅᔭᐃᖅᓯᔭᕆᐊᒃᓴᖅ ᑎᒡᓕᒃᑕᐅᔪᓄᑦ ᐊᓯᖏᓐᓄᓪᓗ 
ᐊᓯᐅᕙᓪᓕᐊᔪᓄᑦ. 

3.5.2. ᐱᓕᕆᕝᕕᖕᒥᐅᑦ ᐋᖅᑭᒃᓯᓯᒪᓪᓗᐊᖅᑐᑦ ᑲᔪᓯᑎᑦᑎᓗᑎᒡᓗ ᑎᑎᖃᓂᒃ ᑐᖅᑯᖅᑕᐅᓯᒪᔪᓂ, 
ᒥᑭᓛᖓᓂ, ᑎᑎᖅᑲᖁᑎᓂᒃ: 

• ᓇᓗᓇᐃᔭᖅᓯᒪᔪᑦ ᓂᐅᕕᐊᒃᓴᑦ ᑐᖅᑯᖅᑕᐅᓯᒪᕝᕕᖏᑕᓄ ᐃᓂᖏᑦ; 
• ᑐᓴᐅᒪᔾᔪᑎᒃᓴᑦ ᖃᓄᐃᓕᐅᖅᑕᐅᔭᕆᐊᖃᖅᑐᑦ ᓂᐅᕕᖅᑕᐅᔪᓕᒫᓄᑦ 

ᓂᐅᕕᕈᑎᓕᒫᓄᓪᓘᓐᓃᑦ ᐊᒻᒪ ᓂᐅᕐᕈᑕᐅᔪᓄᑦ ᐊᓯᖏᓐᓄᓪᓘᓐᓃᑦ ᐲᔭᖅᑕᐅᔪᓄᑦ 
ᐱᖁᑎᓂᒃ ᓇᐃᓴᖅᑕᐅᓯᒪᔪᓂ ᐃᓚᒋᓪᓗᒋᑦ; 

o ᓂᐅᕕᕈᑎᒋᔭᐅᔪᓄᑦ ᐅᓪᓗᖓ;  
o ᐊᑭᖏᑦ ᖃᔅᓯᐅᓂᖏᓪᓗ ᓂᐅᕕᐊᒃᓴᑦ ᐃᓚᒋᐊᖅᑕᐅᓯᒪᔪᑦ ᐲᖅᑕᐅᔪᓪᓘᓐᓃᑦ 

ᐱᖁᑎᓂ ᓇᐃᓴᖅᑕᐅᓯᒪᔪᓂ; ᐊᒻᒪ  
o ᐱᔾᔪᑕᐅᔪᖅ ᓂᐅᕕᕈᑕᐅᔪᓄᑦ. 

 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᒪᒃᐱᖅᑐᒐᕆᔭᐅᔪᖅ 

ᑎᓕᓯᔾᔪᑕᐅᔫᑉ ᓈᓴᐅᑖ. 

3.5.3. ᐊᑭᖓᓄᑦ ᐊᑑᑎᖃᓗᐊᙱᒃᑯᓂ ᑲᔪᓯᑎᑦᑎᓂᕐᒥᒃ ᐱᖁᑎᓂ ᓇᐃᓴᖅᑕᐅᓯᒪᔪᑦ 
ᑎᑎᖅᑲᖁᑎᓂᒃ ᖁᓛᓂ ᓇᓗᓇᐃᖅᓯᒪᔪᓂ, ᐱᓕᕆᕝᕕᖕᒥᐅᑦ 
ᐊᖏᖅᑕᐅᔾᔪᑎᒃᓴᓕᐅᕆᐊᖃᕋᔭᖅᑐᑦ ᑮᓇᐅᔭᓕᕆᔨᒻᒪᕆᖕᒥᑦ 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᒪᒃᐱᖅᑐᒐᕆᔭᐅᔪᖅ 

ᑎᓕᓯᔾᔪᑕᐅᔫᑉ ᓈᓴᐅᑖ. 

ᑕᒪᐃᓐᓄᑦ ᑎᑎᕋᕐᓗᒋᑦ. ᐃᓚᖏᓐᓂᑦ, ᐱᓕᕆᕝᕕᖕᒥᐅᑦ ᑐᓐᓂᖅᑯᑎᖃᕆᐊᓖᑦ 
ᑮᓇᐅᔭᓕᕆᔨᒻᒪᕆᖕᒧᑦ ᐊᑐᐊᒐᕆᔭᐅᒃᑲᓐᓂᕈᓐᓇᖅᑐᓂᒃ ᓴᐳᒻᒥᒃᖠᕐᓂᕐᒧᑦ, ᐊᐅᓚᑦᑎᓂᕐᒧᑦ 
ᐱᖁᑎᓄᓪᓗ ᓇᐃᓴᖅᑕᐅᓯᒪᔪᓄᑦ.  

